Suv xo‘jaligi vazirining birinchi o‘rinbosari A.Nazarovning O‘zbekiston Respublikasi Korrupsiyaga qarshi kurashish Milliy kengashining yig‘ilishidagi 
ma’ruzasi
Assalomu alaykum Tanzila Kamalovna, hurmatli yig‘ilish ishtirokchilari!

Korrupsiyaga qarshi kurashish bugungi kunda mamlakatimizda davlat siyosatining eng ustuvor yo‘nalishlaridan biriga aylanib ulgurdi. Buni so‘nggi yillarda amalga oshirilgan normativ-huquqiy hamda tashkiliy-institutsional islohotlar misolida ko‘rishimiz mumkin.

Jumladan, korrupsiyaga qarshi kurashish samaradorligini oshirishda mazkur islohotlarning asosiy konseptual hujjati hisoblangan, muhtaram Prezidentimiz tashabbusi bilan qabul qilingan 2022–2026 yillarga mo‘ljallangan Yangi O‘zbekistonning Taraqqiyot strategiyasining ahamiyati katta hisoblanadi.

Muhtaram Prezidentimiz ta’kidlaganlaridek, suv xo‘jaligini raqamlashtirish ishlari korrupsiyaga qarshi kurashishning birinchi qadami. Ushbu yo‘nalishda vazirlik tomonidan bir qator ishlar amalga oshirib kelinmoqda. Jumladan, suvni tejaydigan texnologiyalarning joriy etilishi, “Aqlli suv” uskunalarining o‘rnatilishi, “Dayver” uskunalaridan foydalanib yer osti suvlari hajmini o‘lchash ishlari olib borilmoqda. 

Korrupsiyaga qarshi kurashish borasida ham vazirlik tizimida ham keng ko‘lamli ishlar amalga oshirilmoqda. Xususan, vazirlik tuzilmasida 2021-yilning 1-oktabridan Ichki audit va komplaуens nazorat boshqarmasi tashkil etilib, uning hududiy bo‘linmalarida ham mas’ullar belgilandi.

Ammo tahlillar shuni ko‘rsatmoqdaki, tegishli mutasaddilarning o‘z vazifasiga mas’uliyatsizlik bilan yondashganligi oqibatida vazirlik tomonidan 2022-yil yakunlari bo‘yicha O‘zbekiston Respublikasi Prezidentining 2022-yil 12-yanvardagi “Korrupsiyaga qarshi kurashish ishlarining samaradorligini reyting baholash tizimini joriy etish chora-tadbirlari to‘g‘risida”gi PQ-81-sonli qarori talablari ijrosini ta’minlash borasida muayyan xato va kamchiliklarga yo‘l qo‘yilgan.

Bu boradagi xato va kamchiliklarni o‘z vaqtida bartaraf etish, kelgusida bu kabi kamchiliklarga yo‘l qo‘ymaslik, tizimda amalga oshirilayotgan ishlarni o‘rnatilgan tartibda va o‘z vaqtida reyting baholash platformasiga kiritib borishni ta’minlashni tashkil etish masalalari vazirlik markaziy apparatining kengaytirilgan yig‘ilishida tanqidiy muhokama qilindi. Barcha amalga oshirilishi lozim bo‘lgan ishlar yuzasidan qat’iy muddatlar belgilangan holda, mavjud xato va kamchiliklarni bartaraf etishga qaratilgan chora-tadbirlar dasturi tasdiqlanib, mas’ul xodimlarga vazifalar yuklatildi.

Shuningdek, vazirlik tizimida korrupsiyaga qarshi kurashish borasidagi vazifalarning bajarilishini ta’minlash maqsadida bir qator ishlar amalga oshirildi. Jumladan, korrupsiyaga qarshi kurashish ishlarining samaradorligini reyting baholash beshta yo‘nalish bo‘yicha belgilangan indikatorlar asosida amalga oshirib kelinmoqda.

1-yo‘nalish. Vazirlikda korrupsiyaga qarshi kurashish bo‘yicha mexanizm va huquqiy asoslar yaratilib, amaliyotga tatbiq etilishi ta’minlandi. Xususan:

korrupsiyaga qarshi kurashish bo‘yicha ichki idoraviy hujjatlar amaldagi normativ-huquqiy hujjatlar asosida takomillashtirilib, qayta tasdiqlandi;

korrupsi holatlar haqida xabar berishga mo‘ljallangan aloqa kanallarining muntazam ravishda ma’lumotlarni qabul qilib borish va o‘zgarishlarni hisobga olgan yangiliklarni kiritib borish rejimida ishlashi yo‘lga qo‘yildi;

vazirlik rasmiy veb-saytida va “O‘zbekiston qishloq va suv xo‘jaligi” jurnalida vazirlikning korrupsiyaviy holatlar haqida xabar berishga mo‘ljallangan aloqa kanallari haqidagi ma’lumotlar, shuningdek, tashkilotning korrupsiyaga qarshi ichki idoraviy hujjatlari joylashtirildi;

vazirlik rasmiy veb-saytida vazirlik va uning tizimidagi korrupsiya dalillariga doir kelib tushgan murojaatlarni ko‘rib chiqish natijalari haqidagi yillik hisobot e’lon qilib borilmoqda;

vazirlikdagi vakant o‘rinlarga kadrlarni raqobatga asoslangan ochiq va shaffof tanlovlar asosida qabul qilish tizimi yo‘lga qo‘yildi;

vazirlik rasmiy veb-saytida ishga qabul qilish, rotatsiya to‘g‘risidagi e’lonlar va axborotlar joylashtirib borilmoqda;

mehnat shartnomalariga korrupsiyaga qarshi shartlar (bandlar) kiritildi;

korrupsionyaviy holatlar haqida xabar berish va qaytar aloqa tizimi mexanizmi joriy etildi, shuningdek xabar bergan xodimlarni rag‘batlantirish, ularning ta’qibga olinmasligi kafolatlangan;

xodimlar tomonidan manfaatlar to‘qnashuvi to‘g‘risidagi deklaratsiyalarni davriy to‘ldirib borish tizimi yo‘lga qo‘yildi;

korrupsiyaga qarshi kurashish tizimining holati haqidagi hisobotlar 
e-anticor elektron platformasiga kiritib borilmoqda;

korrupsiyaga qarshi kurashish tartib-taomillarining samaradorligini monitoring va nazorat qilish bo‘yicha rejadagi tadbirlar amalga oshirilmoqda;

aloqa kanallari orqali kelib tushgan korrupsiyaga oid xabarlar bo‘yicha va monitoring natijalariga ko‘ra korrupsiyaviy xatti-harakat deb hisoblangan holatlar yuzasidan xizmat tekshiruvlari o‘tkazib borilmoqda; 

korrupsiyaga qarshi kurashishga oid qonunchilikning buzilganligi to‘g‘risida holatlarni (qonunchilik hujjatlari kesimida) aniqlash yuzasidan choralar belgilangan;

vazirlik tizimida tasdiqlangan korrupsiyaga qarshi kurashish bo‘yicha nazorat va tartib-taomillarning buzilish holatlari (ichki hujjatlar kesimida), korrupsiyaviy xatti-harakatlarga yo‘l qo‘yilganlik holatlarini aniqlash choralari ko‘rilmoqda;
korrupsiyaga oid qonunchilik va ichki idoraviy hujjatlar talablarini buzgan xodimlarga qo‘llanilgan jazolar hisobi yuritib borilmoqda.

2-yo‘nalish. Korrupsiyaviy xavf-xatarlarni aniqlash, baholash va ularni kamaytirish bo‘yicha chora-tadbirlar amalga oshirib borilmoqda. Jumladan:

vazirlikning asosiy faoliyat yo‘nalishlari hamda barcha funksiya va vazifalarida korrupsiyaviy xavf-xatarlarni aniqlash bo‘yicha baholash tadbirlari o‘tkazib borilmoqda.

korrupsiyaviy xavf-xatarlarni kamaytirish bo‘yicha tizimli choralar ko‘rilmoqda. 

3-yo‘nalish. Vazirlik rahbariyatining korrupsiyaga qarshi murosasiz munosabatini ko‘rsatuvchi xatti-harakatlar mavjud. Jumladan: 

vazirning xodimlar va jamoatchilik uchun korrupsiyaga qarshi kurashishga oid murojaati qabul qilinib, xodimlar e’tiboriga yetkazilgan.           

vazirlik Hay’ati majlislari va boshqa yig‘ilishlarda korrupsiyaga qarshi kurashish chora-tadbirlari samaradorligi hamda mavjud kamchiliklar muhokama qilinib kelinmoqda. 

korrupsiyaga qarshi kurashish bo‘yicha ichki nazorat tuzilmasi zarur resurslar, shtat birliklari va boshqa moddiy-texnik baza bilan ta’minlangan.

4-yo‘nalish. Xodimlar korrupsiyaga qarshi kurashishga oid ichki tartib-taomillardan xabardor hamda ularning ushbu sohadagi bilim va ko‘nikmalarini oshirish bo‘yicha chora-tadbirlar amalga oshirilmoqda. Jumladan:

xodimlar korrupsiyaga qarshi kurashish bo‘yicha ichki idoraviy hujjatlar bilan tanishtirilib, korrupsiyaga qarshi talablar va tartib-taomillarga rioya etilishi nazoratga olindi.

xodimlarning korrupsiyaga qarshi kurashish bo‘yicha bilim va ko‘nikmalari muntazam oshirib borilmoqda.

vazirlik xodimlarini korrupsiyaga qarshi kurashish bo‘yicha huquqiy bilim va madaniyatini oshirishga oid maxsus o‘quv dasturlari, qo‘llanmalar mavjud.

ishga yangi qabul qilingan xodimlarning korrupsiyaga qarshi kurashish bo‘yicha bilim va ko‘nikmalarini oshirish tizimi yaratilgan.

5-yo‘nalish bo‘yicha – korrupsiyaga qarshi kurashish bo‘yicha tegishli soha yoki tarmoq kesimida aholining huquqiy ongi va huquqiy madaniyatini yuksaltirish, ushbu illatga nisbatan murosasiz munosabatni shakllantirishga qaratilgan targ‘ibot tadbirlarining samaradorligi.

Korrupsiyaga qarshi kurashish masalalari bo‘yicha vazirlik markaziy apparati va tizim tashkilotlarida turli tadbirlar, davra suhbatlari, uchrashuvlar tashkil etilib, vazirlik veb saytida yoritib borilmoqda.

Hurmatli Tanzila Kamalovna, yig‘ilish ishtirokchilari!

O‘zbekiston Respublikasi Korrupsiyaga qarshi kurashish agentligi tomonidan taqdim etilgan korrupsiyaga qarshi kurashish ishlarining samaradorligini reyting baholash natijalari bo‘yicha vazirlik tomonidan yo‘l qo‘yilgan xato va kamchiliklar, erishilmagan natijalar vazirlik markaziy apparatining yig‘ilishida, shuningdek, vazirlikning Hay’at yig‘ilishida tanqidiy ruhda muhokama qilinib, tegishli chora-tadbirlar belgilanib, ushbu masala bo‘yicha barcha darajadagi rahbar va mutaxassislarning shaxsiy mas’uliyati hamda javobgarligi kuchaytirildi.
Hurmatli Tanzila Kamalovna, yig‘ilish ishtirokchilari!

O‘zbekiston Respublikasi Prezidentining 2023-yil 20-iyundagi “Ma’muriy islohotlar doirasida suv xo‘jaligi sohasida davlat boshqaruvini samarali tashkil qilish chora-tadbirlari to‘g‘risida”gi PF-101-sonli Farmonining 3-ilova 20.1-bandiga muvofiq O‘zbekiston Respublikasi Korrupsiyaga qarshi kurashish agentligi bilan hamkorlikda Suv xo‘jaligi sohasida korrupsiyaga qarshi kurashish mexanizmlarini takomillashtirish bo‘yicha 2023-yilga mo‘ljallangan idoraviy dastur ishlab chiqilib, barcha O‘zbekiston Respublikasi Korrupsiyaga qarshi kurashish milliy kengashi a’zolari bilan kelishilgan.

O‘zbekiston Respublikasi Korrupsiyaga qarshi kurashish milliy kengashining bugungi yig‘ilishi kun tartibiga kiritilgan va 2-ilovaga muvofiq tasdiqlash uchun taklif qilinayotgan Suv xo‘jaligi sohasida korrupsiyaga qarshi kurashish mexanizmlarini takomillashtirish bo‘yicha 2023-yilga mo‘ljallangan idoraviy dasturni tasdiqlab berishingizni so‘raymiz.
E’tiboringiz uchun rahmat!
